ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ 17-Ի N 1404-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	ՀՀ կառավարության 2022 թվականի հուլիսի 14-ի թիվ 1063-Լ որոշմամբ հաստատված՝ Պետական գույքի կառավարման ոլորտի բարեփոխումների ռազմավարությամբ նախատեսվում է պետական սեփականություն համարվող անշարժ գույքի և բաժնետոմսերի վաճառքի կազմակերպման և կառավարման բնագավառում նոր գործիքակազմի կիրառում, մասնավորապես՝ օտարման ենթակա և ներդրումային գրավչություն ունեցող գույքի հիման վրա բաժնետիրական ընկերության ստեղծում, բաժնեմասերի վաճառքի գրավչության բարձրացման ու վաճառքի իրականացման բնագավառում նոր մոտեցումների կիրառում։
Որպես նոր գործիքակազմի կիրառում նախատեսվում է բարձր (առնվազն մեկ մլրդ դրամ և ավելի) արժեք ունեցող, իրացվելի և ներդրումային գրավչություն ունեցող մեկ և/կամ ավելի գույքերի ներդրմամբ ստեղծել 100 տոկոս պետական մասնակցությամբ նոր բաժնետիրական ընկերություններ, ինչի շնորհիվ գործարար նախնական ծրագրերի մշակման միջոցով կապահովվի պետական ակտիվների գրավչության բարձրացումը, իսկ ֆոնդային բորսայի միջոցով ընկերությունների բաժնետոմսերի մասնավորեցման շնորհիվ գործուն քայլեր կկատարվեն արժեթղթերի շուկայի զարգացման բնագավառում։
Վերը նշվածի հիմքով՝ որպես պիլոտային ծրագիր ՀՀ կառավարության 2023 թվականի օգոստոսի 17-ի թիվ 1404-Ա որոշմամբ հիմնադրվել է «Ռիփաբլիք Պլազա» ԲԲԸ-ն։ Նույն որոշմամբ ՀՀ կառավարությունը որոշել է Հայաստանի Հանրապետության սեփականությունը հանդիսացող՝ ք.Երևան, Նալբանդյան 28 հասցեում գտնվող 7809,9 քառ.մ մակերեսով շենքը և դրա զբաղեցրած 0,262 հա հողամասը ներդնել «Ռիփաբլիք Պլազա» ԲԲԸ-ի կանոնադրական կապիտալում։ 
Անհրաժեշտ է նշել, որ ք.Երևան, Նալբանդյան 28 հասցեում գտնվող շենքից համապատասխան մակերեսներով տարածքներ ՀՀ կառավարության որոշումներով ամրացված էին  ՀՀ վարչապետի աշխատակազմին, ՀՀ բարձր տեխնոլոգիական արդյունաբերության նախարարությանը, ՀՀ կադաստրի կոմիտեին, իսկ Պետական գույքի կառավարման կոմիտեին ամրացված տարածքից անհատույց օգտագործման իրավունքով տարածքներ տրամադրված էին ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ-ին և «Ճանապարհային դեպարտամենտ» հիմնադրամին, իսկ որոշ տարածքներ տրված են վարձակալությամբ։
ՀՀ կառավարության 2023 թվականի օգոստոսի 17-ի թիվ 1404-Ա որոշումն ուժի մեջ մտնելուց հետո 1 տարվա ընթացքում ՀՀ վարչապետի աշխատակազմի ղեկավարի, ՀՀ բարձր տեխնոլոգիական արդյունաբերության նախարարի և ՀՀ կադաստրի կոմիտեի ղեկավարի հետ համատեղ պետք է իրականացվեր տարածքների հանձնման-ընդունման աշխատանքները, իսկ անհատույց օգտագործման իրավունքով զբաղեցրած տարածքների պայմանագրերը պետք է լուծվեին։
Վերոնշյալ աշխատանքները սահմանված ժամկետում՝ մինչև 2024 թվականի օգոստոսի 17-ը, ամբողջությամբ կատարվել են։ Նշենք նաև, որ, հաշվի առնելով այն, որ վերոնշյալ մարմիններին նոր տարածքներով ապահովման ուղղությամբ իրականացվող աշխատանքները դեռևս գտնվում են ընթացի մեջ (նոր տարածքների վերանորոգման աշխատանքներ, գործընթացային հարցեր և այլն), ներկայումս տվյալ մարմինների կողմից դեռևս օգտագործվում են  ք.Երևան, Նալբանդյան 28 շենքի որոշ հատվածներ։ 
Նշենք նաև, որ նշված անշարժ գույքի գրավչության բարձրացմանն ուղղված աշխատանքների շրջանակներում նախատեսվում է անցկացնել մրցույթ, ներգրավելով մասնագիտացված կազմակերպությունների, որի արդյունքում վերջիններիս կողմից պետք է ներկայացվեն առաջարկություններ ք.Երևան, Նալբանդյան 28 հասցեում լավագույն և առավել արդյունավետ օգտագործման տարբերակների վերաբերյալ։ Այս նպատակով իրականացվել են աշխատանքներ մրցույթի տեխնիկական բնութագրի կազմման և մրցութային գործընթացի կազմակերպչական հարցերի ուղղությամբ։
«Ռիփաբլիք Պլազա» ԲԲԸ-ի հիմնադրումը՝ պետական գույքի կառավարման ոլորտի բարեփոխումների ռազմավարության ՀՀ կառավարության որդեգրած քաղաքականության պիլոտային ծրագրի առաջին փուլն է, իսկ հաջորդ փուլով ընկերություն պետք է ընդգրկել մասնավորեցման ծրագրում։ Այդ նպատակով ՀՀ կառավարության 2023 թվականի օգոստոսի 17-ի թիվ 1404-Ա որոշման 12-րդ կետի 1)-ին ենթակետով սահմանվել է, որ ընկերության պետական գրանցումից հետո 12-ամսյա ժամկետում ՀՀ վարչապետի աշխատակազմ պետք է ներկայացվի առաջարկություն՝ ընկերությունը «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու վերաբերյալ։
«Ռիփաբլիք Պլազա» ԲԲԸ-ն ՀՀ արդարադատության նախարարության իրավաբանական անձանց պետական ռեգիստրում պետական գրանցում է ստացել 2023թ. նոյեմբերի 23-ին։ 
«Ռիփաբլիք Պլազա» ԲԲԸ-ն «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու առաջարկությունը ՀՀ վարչապետի աշխատակազմ է ներկայացվել սահմանված ժամկետում՝ ՀՀ տարածքային կառավարման և ենթակառուցվածքների նախարարության 2024թ. նոյեմբերի 21-ի թիվ ԴԽ//37511-2024 գրությամբ։
Հաշվի առնելով այն հանգամանքը, որ ք.Երևան, Նալբանդյան 28 շենքի որոշ հատվածներ   դեռևս օգտագործվում են տարբեր մարմինների կողմից, և Ընկերությունը դեռևս հնարավորություն չունի ամբողջապես և առավել արդյունավետ տնօրինել իր գույքը և իրականացնել տնտեսական գործունեություն, Ֆինանսատնտեսական նախարարական կոմիտեի 03․12․2024թ․ նիստի թիվ ԿԱ/362-2024 արձանագրության 8-րդ կետով վերը նշված օրենքի նախագծին տրվել է տալ բացասական դիրքորոշում՝ առաջարկելով Տարածքային կառավարման և ենթակառուցվածքների նախարարության պետական գույքի կառավարման կոմիտեին երկշաբաթյա ժամկետում Ֆինանսատնտեսական նախարարական կոմիտեի նիստի քննարկմանը ներկայացնել Հայաստանի Հանրապետության կառավարության 2023 թվականի օգոստոսի 17-ի «Գույք հետ վեցնելու, ամրացնելու, գույքի ներդրմամբ «Ռիփաբլիք Պլազա» բաց բաժնետիրական ընկերություն հիմնադրելու մասին» N 1404-Ա որոշման մեջ փոփոխություններ կատարելու վերաբերյալ նախագիծ, որով կնախատեսվի, որ գույքը մասնավորեցման ցանկում կներառվի 6-ամսյա ժամկետում:
Սույն նախագծով նախատեսվում է Որոշման 12-րդ կետի 1)-ին ենթակետով սահմանված 12-ամսյա ժամկետը երկարացնել՝ նախատեսելով, որ «Ռիփաբլիք Պլազա» ԲԲԸ-ն «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու վերաբերյալ առաջարկությունը ՀՀ կառավարություն պետք է ներկայացվի մինչև 2025թ․ հուլիսի 1-ը։ 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագիծը բխում է `
1. ՀՀ կառավարության 14.07.2022թ. «Պետական գույքի կառավարման ոլորտի բարեփոխումների ռազմավարությունը և դրանից բխող գործողությունների ծրագիրը հաստատելու մասին» թիվ 1063-Լ որոշման թիվ 2 հավելվածի 3-րդ կետից, 
2. ՀՀ կառավարության 18.11.2021թ. N 1902-Լ որոշման N1 հավելվածի 103-րդ կետից։



